
4 თებერვალს, კიბოსთან ბრძოლის საერთაშორისო დღეს, საქართველოს ოკუპირებული ტერიტორიებიდან  დევნილთა, შრომის, ჯანმრთელობის და სოციალური დაცვის სამინისტრო, ქალაქ თბილისის მერია და პაციენტთა კავშირი ხელს მოაწერს ურთიერთანამშრომლობის  მემორანდუმს კიბოს კონტროლის საერთაშორისო კავშირთნ (UICC)

2018 წლის 5 ივლისს კიბოს კონტროლის საერთაშორისო კავშირმა (UICC)  ნიუ-იორკში ოფიციალურად გამოაცხადა, რომ თბილისი შერჩეულ იქნა კიბოსთან ბრძოლაში გამოწვეულ ქალაქად. ამით თბილისი გახდა ნაწილი იმ საერთაშორისო მოძრაობისა, რომლის მიზანიცაა უზრუნველყოს  კიბოს ხარისხიან  მკურნალობაზე თანაბარი და მდგრადი ხელმისაწვდომობა.
UICC- ის მიერ ინიცირებული C/Can 2025: City Cancer Challenge (C/Can 2025) პროექტის  ფარგლებში ხდება შერჩეული ქალაქების გლობალური მხარდაჭერა, რათა  მათ შეძლონ კიბოს მკურნალობაზე ხელმისაწვდომობის გაზრდა.
UICC თავის პარტნიორ ორგანიზაციებთან ერთად  თბილისის მხარდაჭერას განახორციელებს 2 წლის განმავლობაში. ამ პერიოდში მოხდება:
· საჭირო სთეიქჰოლდერების (სახელმწიფო, სამოქალაქო საზოგადოება, სასწავლო-საგანმანათლებლო დაწესებულებები, სამედიცინო ორგანიზაციები და სამედიცინო პერსონალი, კერძო სექტორი) შერჩევა და სამუშაო პროცესში ჩართვა. 
· კიბოსთან ბრძოლის მიმართულებით  სიტუაციის სრულფასოვანი შეფასება ნაკლოვანებების, საჭიროებების და პრიორიტეტების იდენტიფიცირებისთვის
· სიტუაციის გათვალისწინებით სამოქმედო გეგმის შემუშავება
· შემუშავებული გეგმის იმპლემენტირება
· პროგრესისა და მიღწევების მონიტორინგი და შეფასება


კიბოს კონტროლის საერთაშორისო კავშირის (UICC) შესახებ
კიბოს კონტროლის საერთაშორისო კავშირი დაარსდა 1993 წელს და რეგისტრირებულ იქნა ჟენევაში, შვეიცარიაში 2006 წლის 1 მარტს. UICC აერთიანებს და მხარს უჭერს კიბოსთან ბრძოლის  საზოგადოებებს, რათა შეამციროს კიბოს გლობალური ტვირთი, ხელი შეუწყონ სამართლიანობას და თანასწორობას და კიბოს კონტროლის ინტეგრაციას მსოფლიო ჯანმრთელობისა და განვითარების გეგმებში. იგი აერთიანებს 1000 წევრ და 56 პარტნიორ ორგანიზაციას 162 ქვეყნიდან.   UICC-ის სწრაფად მზარდ ორგანიზაციაში გაერთიანებულია მსოფლიოს უდიდესი კიბოსთან ბრძოლის საზოგადოებები, ჯანდაცვის სამინისტროები, კვლევითი ორგანიზაციები, პაციენტთა ჯგუფები, კანონმდებლები და ინდუსტრიის ლიდერები.  UICC  ასევე მჭიდროდ თანამშრომლობს ისეთ ავტორიტეტულ საერთაშორისო ორგანიზაციებთან, როგორიცაა მსოფლიო ჯანდაცვის ორგანიზაცია (WHO), რომელთანაც ოფიციალური ურთიერთობა აქვს, კიბოს კვლევის საერთაშორისო სააგენტო (IARC), გაერთიანებული ერების ეკონომიკური და სოციალური საბჭო (ECOSOC),  ატომური ენერგიის საერთაშორისო სააგენტო (IAEA).
 
კიბოსთან ბრძოლის საერთაშორისო დღის შესახებ
ყოველწლიურად, 4 თებარვალს, მთელს მსოფლიოში კიბოსთან ბრძოლის საერთაშორისო დღე აღინიშნება
კიბოსთან ბრძოლის საერთაშორისო დღის მიზანია მილიონობით სიცოცხლის გადარჩენა კიბოს მკურნალობაზე ხელმისაწვდომობის გაზრდით და  გლობალური ტვირთის შემცირების გზით, რაც მიიღწევა მთელი მსოფლიოს მასშტაბით დაავადების შესახებ ცნობადობის ამაღლებით, სახელმწიფოს ჩართულობის  და თითოეული მოქალაქის აქტივობის გაზრდით
კიბოს მსოფლიო დღე საშუალებას აძლევს ადამიანებს ინდივიდუალურად და ერთობლივად,  მთელი მსოფლიოს მასშტაბით გამოხატონ მხარდაჭერა და განახორციელონ აქტივობები, რომელიც მოუწოდებს სახელმწიფოს გააკეთოს მეტი კიბოსთან ბრძოლის მიმართულებით. 
კიბოს მსოფლიო დღე ორგანიზებულია კიბოს კონტროლის საერთაშორისო კავშირის (UICC) მიერ.
2019 წელს, კიბოს საერთაშორისო დღეს ,სტარტს იღებს კამპანია „მე ვარ და მე ვიქნები“. კამპანია გაგრძელდება 3 წლის განმავლობაში. იგი თითოეულ მოქალაქეს   მოუწოდებს მოქმედებისკენ, რათა მოხდეს კიბოს გლობალური ტვირთის შემცირება, 
ვინც არ უნდა იყო - კიბოსგან განკურნებული, მისი კოლეგა, მეგობარი, ოჯახის წევრი, ბიზნეს ლიდერი, ჯანდაცვის პერსონალი,  მასწავლებელი თუ სტუდენტი - იმოქმედე ეხლა, რათა შეცვალო მომავალი.

